
Mánadagur 22. juli 2019 ·  Nr. 83

Seinnapartin í gjár hendi 
eitt lítið ferðsluóhapp í 
Eysturoy, har ein bilførari 
misti tamarhaldið á bili­
num og koyrdi upp á eina 
vegoyggj mitt á vegn­
um. Løgreglan sigur, at 
bilurin fekk eitt sindur 
av skaða, og tað fekk 

eitt ferðsluskelti eisini. 
Nógvar løgnar or­
søkir kunnu vera til 
eitt ferðsluóhapp 
- og hetta var ein av 
teimum heilt løgnu. 
Tað vísti seg, at beint sum 
bilførarin kemur koyr­
andi, fór hann at njósa 
so illa, at hann rætt og 
slætt misti tamarhaldið 
á bilinum og endaði uppi 
á vegoynni.

Seinastu vikuna hava tvey ting­
fólk, sum eru farin úr flokki 
sínum síðani seinsta val, boðað 
frá, at tey gevast í politikki 
á løgtingsvalinum í næsta 
mánaði.

Fyrst var tað Sonja Jógvans­
dóttir, sum boðaði frá, at hon av 
persónligum ávum hevur gjørt 
av ikki at stilla upp fyri Tjóðveldi 
kortini. Tað var longu áðrenn 
Løgtingið fór til arbeiðis eftir 
seinasta løgtingsval, at Sonja 
Jógvansdóttir meldaði seg úr 
Javnaðarflokkinum.

Hon hevur ongantíð greitt 
frá, hví hon tók hesa avgerð, 
men sum skilst var tað tí, at 
hon ikki fekk landsstýrissessin 

í almannamálum, sum Eyðgunn 
Samuelsen fekk í staðin.

Fráboðanin frá Sonju Jógvans­
dóttir var ikki meira enn farin 
aftur við borðinum, tá Magni 
Laksafoss boðar frá, at hann eisini 
gevst í politikki. Tann 29. apríl í ár 
boðaði hann frá í Sosialinum, at 
hann kundi hugsað sær at stilla 
upp fyri Framsókn. Hann hevur 
eisini fleiri ferðir sagt, at hann 
ynskir at halda fram í politikki, 
og tí leitaði hann eftir nýggjum 
flokki, sum sampakkaði við 
hansara hugsjón.

Í Sjálvstýri hevur verið opið 
stríð um, hvørt tey vilja hava 
Magna Laksafoss í flokkin 
ella ikki. Vongurin hjá Bjørn á 

Heygum, sum vildi tað, tapti. 
Vongurin hjá floksformanni­
num, sum ikki vildi hava Magna 
Laksafoss í flokkin, vann. For­
maðurin hevur tó sagt, at hann 
veit ikki um, at Magni Laksafoss 
hevur ætlað sær í Sjálvstýri.

Tað er greitt, at flokkarnir 
eru ikki eins heitir at taka floks­
hopparar til sín longur. Tað er 
vorðið altsamt meira vanligt, 
at fólk skifta flokk. Av teimum 
12 aktivu politikarunum hjá 
Javnaðarflokkinum hava fýra 
umboðað annan flokk í Løg­
tinginum – umframt tað, at ein 
er farin úr flokkinum og ein er 
koyrdur úr flokkinum.

Men eisini Javnaðarflokkurin 

vorðin meira varin. Og sum skilst 
sleppur Magni Laksafoss ikki at 
stilla upp fyri Javnaðarflokkin, 
skuldi hann havt ætlað sær tað. 
Flokkurin hevur enntá broytt 
flokslógirnar soleiðis, at val­
evnini skulu góðkenni av starvs­
nevndini. Tað merkir, at tað er 
ikki so lætt hjá onkrum at sníkja 
seg inn á ein lista hjá onkrum 
lokalfelag.

Kaldliga móttøkan, sum Sonja 
Jógvansdóttir fekk í Tjóðveldi, 
sum ikki vildi loyva henni upp í 

tingbólkin, hevur sín greiða boð­
skap.

Spurningurin er so, um 
Kristin Michelsen fer at stilla 
uppaftur til løgtingsvalið, ella 
um hann kemur til somu niður­
støðu sum hini bæði. Hann 
hevur sínar atkvøður á Tvør­
oyri, sum til dømis Sambands­
flokkurin fegin vildi havt. 
Men flokkurin veit fullvæl, at 
tann prísurin kann vera høg­
ur, tá hann verður umsettur til 
arbeiðslag í eini samgongu.

TVEY GIVIN UPP Á EINA VIKU

Tað er við stórum sorg­
blídni, at nevndin í 
KFUM í Havn hervið 
boðar frá, at ongin Ólav­
søkubasarurin verður í 
ár.

Tað boðar KFUM frá, 
og sostatt er tað greitt, 
at ein fastur táttur 
av ólavsøkuni í nógv 
harrans ár, nú verður 
strikaður.

Tey vísa á, at tað eru 
mong, sum hava verið 
á ólavsøkubasari hjá 
KFUM á Hydalsvegnum 
og tað hevur eisini verið 
ein fragd hjá teimum at 

skipa fyri.
Tað er tí við stórum 

sorgblídni, at nevndin 
í KFUM í Havn hervið 
boðar frá, at ongin Ólav­
søkubasarurin verđur í 
ár, siga tey í eini fráboðan

Tey harmast um hetta, 
men tey siga, at tað slepst 
ikki undan, at tey hava 
merkt avleiðingarnar 
av, at ólavsøkan er nógv 
broytt og at tíðin er farin 
frá basarinum.

Hetta eru eini boð, fólk 
harmast um. Sum ein 
skrivar:  Eingin Ólavsøka 
uttan KFUM basar. 

Spurningurin er, um 
løgmaður eftir tryggu loysnini

– Hetta er eitt spennandi 
arbeiði. Men eg vil 
eisini fegin gera mítt 
íkast til hetta fantast­
iska samfelagið. 
Tað sigur Sigurd Lam­
hauge, nýggi stjóri á 
Landsverki, við FM1. 
Hann sigur, at sostatt var 
tað bæði av fakligum, og 
tjóðskaparligum kensl­
um, at hann søkti starvi. 
Hann ásannar, at Lands­
verk hevur verið í ódnar­
veðri í seinastuni, her 

hugsar hann serliga um 
Glasir. Og tíverri er tað 
í stóran mun hesi keði­
ligu málini, sum mynda 
Landsverk í huga­
heiminum hjá fólki. 
Men hann vísir á, at 
Landsverk fæst við so 
nógv annað, og hansara 
endamál er at gera 
Landsverk til ein stovn, 
sum fólk skulu vera 
errin av at arbeiða hjá. 
– Tá ið vit sita í einum 
føðingardegi, og fólk 

spyrja okkum, hvat vit 
gera, skulu vit vera errin 
av at siga, at vit arbeiða 
hjá Landsverk, sigur 
nýggi stjórin við FM1. 
Men hann heldur, at 
spurningur kann setast 
um tað er rætt, at Lands­
verk bæði skal hava 
ábyrgd av vegum, tunlum 
og brúm, samstundis sum 
at hann er bæði byggi­
myndugleiki, og eftirlits­
myndugleikir.

Skulu vera errin av Landsverki

KFUM gevst við basari

Óheppin 
bilførari 
koyrdi á 
vegoyggj


